
Arweiniad
Rh2.1.1

Helpu i ganfod
Er ei bod yn debygol y bydd eich athro/tiwtor/hyfforddwr yn rhoi amlinelliad o broblem neu dasg i chi, rhaid i chi gymryd rhan mewn trafodaethau er mwyn helpu i egluro a disgrifio’r broblem neu’r dasg yn fanwl.

Os byddwch chi’n dewis mynd i’r afael â’ch problem eich hun yn hytrach nag un a roddwyd gan eich athro/tiwtor/hyfforddwr, rhaid i chi gymryd ei gyngor ynghylch p’un a yw’r broblem a ddewiswyd gennych yn briodol.
Rh2.1.2

Cadarnhau gyda pherson priodol
Eich cyfrifoldeb chi yw meddwl am sut y byddwch chi’n mynd i’r afael â’r broblem, ond rhaid i chi gadarnhau â’ch tiwtor/athro/hyfforddwr bod eich cynllun yn un da.
Rh2.1.3

Casglu, cofnodi
Rhaid i chi wybod sut mae defnyddio offer addas i fesur ac arsylwi’n gywir, a gwybod sut mae dehongli amrywiaeth o ddeunydd rhifiadol, ysgrifenedig a graffigol, gan gynnwys tablau a siartiau, er mwyn penderfynu a ydynt yn berthnasol i bwrpas eich gweithgaredd. Rhaid i chi gofnodi mesuriadau ac arsylwadau’n gywir ac mewn modd sy’n addas i bwrpas eich tasg.

Ffynonellau
Gall ffynonellau gynnwys deunydd graffigol a/neu ysgrifenedig (ee cyfeirlyfrau a chyfnodolion; sefydliadau sy’n casglu eu gwybodaeth ystadegol eu hunain; y rhyngrwyd; a phapurau newydd) a/neu fesuriadau neu arsylwadau uniongyrchol, yn dibynnu ar y cyd-destun rydych yn gweithio ynddo. Rhaid i’r deunydd dan sylw gynnwys o leiaf dau o’r canlynol; tabl, siart, graff syml, neu ddiagram. Rhaid i chi fedru darllen graddfeydd, megis 1:2500 ar fap.
Mesurau cyfansawdd
Rhaid i chi wybod sut mae dehongli mesurau cyfansawdd, ee mesurau a gyflwynir ar ffurf ‘rhywbeth i bob rhywbeth’, megis miligramau i bob 100 mililitr, gwasgedd i bob modfedd sgwâr, neu filltiroedd yr awr.

Rh2.2.1

Canfod a defnyddio dulliau
Rhaid i chi ystyried ystod o ddulliau posibl (ee chwilio am fformiwlâu neu wybodaeth sy’n ymwneud â thasgau neu broblemau tebyg), rhaid i chi bwyso a mesur manteision ac anfanteision opsiynau eraill, a dewis dulliau sy’n briodol i’ch pwrpas a’ch amgylchiadau.
Rh2.2.2

Gwneud cyfrifiadau
Mae Cymhwyso Rhif yn gofyn i chi ddangos eich bod yn gallu gwneud llawer o wahanol fathau o gyfrifiadau (sy’n ymwneud â niferoedd neu feintiau; graddfeydd neu gyfrannedd; trafod ystadegau; a defnyddio fformiwlâu).

Un categori yw ‘niferoedd neu feintiau’. Mae ‘graddfeydd neu gyfrannedd’ yn gategori unigol arall. Rhaid i chi gyflwyno o leiaf un enghraifft o bob un o’r categorïau hyn yn dystiolaeth.

Rhaid i chi fedru gwneud cyfrifiadau gyda chyfrifiannell a heb gyfrifiannell.

Rhaid i chi ddangos eich bod yn medru gwneud cyfrifiadau sy’n cynnwys dau gam neu ragor wrth weithio gyda:

a) 
niferoedd neu feintiau, ee wrth ddatrys problemau sy’n cynnwys trosi rhwng ffracsiynau, degolion a chanrannau, arian tramor neu systemau mesur gwahanol; gwerthuso un rhif fel ffracsiwn neu ganran rhif arall; cyfrifo cyfaint ac arwynebedd siapiau cyfansawdd
b) 
graddfeydd neu gyfrannedd, ee wrth wneud siapiau’n fwy gan ddefnyddio ffactor graddfa sy’n rhif cyfan positif; cyfrifo cymarebau, megis rhannu £60 ar sail cymhareb o 3:5

c) 
trafod ystadegau, ee wrth ddarganfod y cymedr, y canolrif a’r modd (ee o siartiau sy’n dangos canlyniadau gwerthiant dros bythefnos) a’u defnyddio i gymharu dwy set o ddata; darganfod yr amrediad a’i ddefnyddio i ddisgrifio rhychwant mewn setiau o ddata

ch) 
defnyddio fformiwlâu, ee wrth ddefnyddio fformiwlâu penodol wedi’u mynegi mewn geiriau yn rheolau (e.e. ‘hyd mewn cm / 2.54=hyd mewn modfeddi’) yn ogystal â fformiwlâu sy’n defnyddio symbolau (ee c / 2.54=l).
Lefelau cywirdeb
Rhaid i chi benderfynu pa lefelau cywirdeb y dylech chi weithio iddynt (ee ‘y rhif cyfan agosaf’, ‘y bunt agosaf’, ‘un lle degol’) a nodi beth ydynt.

Setiau data
Rhaid i’r setiau data rydych yn gweithio gyda nhw fod o faint priodol i’ch tasg/gweithgaredd a’i bwrpas. Rhaid iddynt fod yn ddigon mawr i’ch galluogi i wneud cyfrifiadau ystyrlon ynghylch cymedr a/neu ganolrif a/neu fodd, a llunio cymariaethau ystyrlon.

Deall a defnyddio fformiwlâu a roddwyd ichi
Rhaid i chi wybod sut mae defnyddio fformiwlâu a roddir i chi, er enghraifft, trwy amnewid gwerthoedd. Nid oes rhaid i chi greu neu aildrefnu fformiwlâu.

Gwirio cyfrifiadau
Rhaid i chi wirio cywirdeb eich cyfrifiadau bob amser. Proses sy’n digwydd yn y meddwl yw hon yn aml, ac nid oes rhaid i chi gynhyrchu tystiolaeth bob tro y byddwch yn ei chyflawni. Os ceir cyfres o gyfrifiadau sydd o’r un math, rhaid i chi gofnodi tystiolaeth i ddangos sut rydych chi wedi gwirio o leiaf yr ychydig gyfrifiadau cyntaf o bob math. O ran y gweddill, rhaid i ganlyniadau cywir gadarnhau eich bod chi wedi gwirio’r cyfrifiadau’n effeithiol. Rhaid i chi fod yn ymwybodol o bwysigrwydd gwirio eich canlyniadau a bod yn gyfarwydd â gwahanol ddulliau gwirio.

Gwirio bod eich canlyniadau yn gwneud synnwyr

Efallai bod eich canlyniadau wedi eu seilio ar gyfrifiadau cywir, ond efallai na fyddant yn addas i’w pwrpas neu’n ‘gwneud synnwyr’ mewn perthynas â’r broblem neu’r dasg rydych wedi mynd i’r afael â hi. Rhaid i chi wirio hynny.
Rh2.3.1 

Dewis dulliau cyflwyno
Rhaid i chi fedru canfod, disgrifio ac ystyried gwahanol ffyrdd o gyflwyno eich canlyniadau i ddwy gynulleidfa wahanol o leiaf (ee eu cyflwyno ar ffurf graffiau, siartiau, tablau, diagramau). Rhaid i chi ddewis a defnyddio’r ddwy ffordd (hy siartiau a/neu graffiau, a thablau a/neu ddiagramau) sydd fwyaf priodol i’ch cynulleidfa wirioneddol, a rhaid i chi esbonio eich dewis. Rhaid i’r dystiolaeth sy’n dangos eich bod wedi ystyried gwahanol ffyrdd ac sy’n esbonio eich dewis fod ar ffurf nodiadau ysgrifenedig, a gynhyrchwyd mewn llawysgrifen neu’n electronig.
Rh2.3.2

Cyflwyno, disgrifio ac egluro
Rhaid i chi fedru disgrifio eich dulliau ac egluro sut y maent yn ateb eich pwrpas.

Pwysleisio prif bwyntiau
Rhaid i chi gyflwyno eich canfyddiadau mewn ffyrdd sy’n ei gwneud yn hawdd i’ch cynulleidfa adnabod y prif bwyntiau.

